
Sharanashtakam

శరణాష్టకమ్

ఆర్తత్రాణపరాయణే  ! భగవతి ! బ్రహ్మేన్ద్రనారాయణ  -

స్తుత్యే శాణిత సత్కృపాణనృశిరోఽభీతిష్టపాణే  శివే !।
మాతర్ముక్తశిరోరుహే ! నరశిరఃస్త్రగ్భూషణే  భీషణే !

శ్యామే ! త్వచ్చరణం వ్రజామి  శరణం గత్యన్తరం నాస్తి మే ॥ ౧॥
ఆజన్మామరణం చ కాలహరణం ప్రాయో  మమాకారణం

శుద్ధాన్తఃకరణం   కదాచన చ నా నామ్నస్తవోచ్చారణమ్ ।
సత్కర్మాంచరణం చ నాహహ వృథా ప్రాణస్య  సన్ధారణం

శ్యామే ! త్వచ్చరణం వ్రజామి  శరణం గత్యన్తరం నాస్తి మే ॥ ౨॥
నాధీతం విధివన్న వా హరిహరౌ భక్త్యా సమారాధితౌ ।
తప్తం నైవ  తపో మనాగపి మయామాయామయేఽస్మిన్ భవే ।

న ప్రత్తం   న హుతం చ సమ్యగధునా భీతోఽన్తకాలేఽన్తకాత్
శ్యామే ! త్వచ్చరణం వ్రజామి  శరణం గత్యన్తరం నాస్తి మే ॥ ౩॥

నో తీర్థాణ్యుపసేవితాని  గురవో భక్త్యా న సంసేవితా
నో శ్రాద్ధైరపి   తర్పితాః స్వపితరశ్చీర్ణం  న కిఞ్చిద్ వ్రతమ్  ।

భక్త్యా నాతిశయోర్చితాః సపది హా !హన్తాతిచిన్తాతురః
శ్యామే ! త్వచ్చరణం వ్రజామి  శరణం గత్యన్తరం నాస్తి మే ॥ ౪॥

నాచారో మమ విద్యతే న వినయో వైధం  న శౌచం పరం
న జ్ఞానం  న విరాగతా న చ పరాభక్తిర్భవత్యామపి ।

మాతః శాసనతోఽవ మాం పితృపతే ప్రేతాకృతీ  శాసనే
శ్యామే ! త్వచ్చరణం వ్రజామి  శరణం గత్యన్తరం నాస్తి మే ॥ ౫॥

స్వం వర్ణోచితమాశ్రమోచితమపి   ప్రాయేణ  నానుష్ఠితం
సత్కృత్యం విధివన్మయా హతధియా శాస్త్రోదితం  శ్రేయసే  ।

చేతః సీదతి సామ్ప్రతం జనని !మే తత్ సవ్యథం సర్వథా
శ్యామే ! త్వచ్చరణం ! వ్రజామి  శరణం గత్యన్తరం నాస్తి మే ॥ ౬॥

శరణాష్టకమ్

నీతం దుర్వ్యసనైర్మహద్భిరశివోదకైః   శివే ! శైశవం
తారుణ్యఞ్చ కలత్రపుత్రభరణాద్యర్థేపదర్థేహయా     ।

కాలత్రాసవశేన  సమ్ప్రతి జడీభూతో జరాజర్జరః
శ్యామే ! త్వచ్చరణం వ్రజామి  శరణం గన్యన్తరం నాస్తి మే ॥ ౭॥

సఞ్చిన్త్యాన్తకమన్తతోఽన్తికతమం  సన్త్రాసపర్యాకులం
స్వాన్తం ధ్వాన్తమనన్తకం జనని !మేఽశాన్తం సముద్గాహతే  ।

హన్తాశ్వాసయ సామ్ప్రతం సకృదపి వ్యాహృత్య మా భైరితి
శ్యామే ! త్వచ్చరణం వ్రజామి  శరణం గత్యన్తరం నాస్తి మే ॥ ౮॥

మాతా రుదితమిదం మే మరణాసన్న-ప్రసన్నమిశ్రస్య   ।
శ‍ృణు శివహృదయనిషణ్ణే బహుదయహృదయేఽవసన్నస్య ॥ ౯॥
ఇతి పణ్డితశ్రీప్రసన్నమిశ్రేణ     విరచితం శరణాష్టకం  సమ్పూర్ణమ్  ।

